Operasjon Dagsverk








Norske elevar har eit problem dei slit med heile året, i alle fall ein gong i blant. Vi føler at vi ikkje er solidariske, fordi andre i fremmende verdsdelar har det så mykje verre enn oss. Derfor har noen i Oslo laga ein eigen dag for at elevane skal kunne føle seg betre, nemleg Operasjon Dagsverk. 





Meininga med Operasjon Dagsverk er at ein skal jobbe ein dag som ein gir bort lønna si. På denne spesielle dagen skal ein gi bort pengane ein tener, og etterpå skal ein gå heim med eit stort smil. Det fine med aksjonen er at ein kan velje sjølv kva du vil bruke han til. Eg vil no nemne noen av dei mest populære aksjonsformene :





1. « Sitje/sove heime ». Dette er ein fin aksjonsform, spesielt for dei mest intellektuelle av oss. I denne aksjonsforma er ein sin eigen arbeidsgjevar, og ein kan sjølv avgjøre når ein har fortent 200 kroner. Dei fleste tenkjer litt på barna i Brasil eller andre menneske som ikkje har det så godt som oss. Mange lurer litt på kva dei et i disse landa, mens andre tenkjer på kor mange som kan spele fotball på alle banene dei ryddar plass til i jungelen. Eg trur ein slik « tenkjedag » høver seg best for dei med fantasi, fordi det er så mykje ein kan gjere på denne dagen. Skulle det bli for einsformig å sitje og tenkje kan ein sove litt og håpe på at ein skal drømme om Brasil sine problem. 





2. « Jobbe ute ». Dette er kanskje den mest krevjande aksjonsforma, men det er faktisk ein del sprekingar som gjer dette. Dei mest populære jobbane er dei som ikkje  er så arbeidskrevjande. Noen butikkeigarar leier inn folk, sjølv om dei eigentleg ikkje treng hjelp i butikken sin. Er ein heldig, kan ein altså bli plassert til å gjere absolutt ingen ting. På andre jobbar kan ein kome og jobbe veldig hardt, men da slepp ein i tillegg vekk tidlegare. Denne aksjonsforma er best for dei som liker å ta i eit tak, og som kanskje ikkje er så intellektuelle at dei kan tenkje over problema heime. 





3. « Sitje på skulen ». Noen elevar har ein slik skulelengsel at dei ikkje klarer å vere borte frå skulen på Operasjon Dagsverk. Dette skal ein eigentleg bli straffa for, men dei som møter opp på skulen, går alltid heim imponerte over alt dei har lært. Vanlege arbeide ein gjer på ein slik dag, er å skrive ein stil, mens andre kanskje limar noen bilde på ein plakat. Når slikt givande arbeid blir tilbydt, er det rart ikkje fleire tar vegen til skulen på Operasjon Dagsverk. Den mest godkjende teorien om kvifor fleire elevar ikkje gjer dette er at skolearbeidet er så gøy, og derfor er arbeidet ute i felten det einaste som er « solidarisk nok ». Ved å vere på skulen, treng ein ikkje å ofre 200 kroner til Operasjon Dagsverk, men ein får mogelegheiter til å bruke pengane på seg sjølv i staden. Likevel er det få som gjer det sistnemnde, fordi norske elevar prioriterer fattige framfor seg sjølv uansett.





4. « Bli sjuk ». Det er eigentleg ingen aksjonsform å bli sjuk, men på Operasjon Dagsverk er det veldig mange som blir dette uansett. Eg har ingen idear om kvifor så mange får forskjellige sjukdommar på denne dagen, men noen føler sikkert at dei viser solidariteten sin betre med å ta del i dei fattige sine lidingar. Dette er sannsynlegvis den mest velsigna aksjonsforma, fordi alle studentane blir friske innan neste morgon. Verda lønner dei lidande « solidaritetmenneskja » !





Eg trur dette illustrerer at norske studentar har noen store hjerte, og at dei vil fortsetje med Operasjon Dagsverk sjølv om dei kjem ut i arbeidslivet. Det beste resultatet av aksjonen er at elevane blir oppmuntra til å starte aksjonar på eiga hand. Kvar dag kan vi lese om norske ungdommar som har tatt seg fri frå skulen for å jobbe for Redd Barna eller Raudekrossen, og dette ville vi ikkje opplevd utan Operasjon Dagsverk.

